
Convocadas asembleas e concentracions
en todas as cidades de Galiza, o 7 de outubro

A CIG di NON
a Directiva das{65 horas

A CIG vén de convocar
concentracions simultaneas en todas
as comarcas de Galiza parao dia 7
de outubro, para denunciar a grave
perda de dereitos que supora para
a clase traballadora a ratificacion,
por parte do Parlamento Europeo,
das modificacions introducidas na
Directiva de Tempo de Traballo.
Unhas modificacions que
contemplan, entre outros aspectos,
a xeneralizacion da posibilidade

de ampliar a duracion maxima da
xornada laboral até as 65 horas
semanais ou a relaxacion na obriga
empresarial de compensar con
descansos o traballo realizado a
maiores.




A cofiecida como “Directiva das 65 ho-
ras”, aprobada polo Consello de Ministros
de Emprego da Unién Europea o pasado
mes de xullo, pretende modificar alguns
aspectos da Directiva 2003/88/CE, do 4
de novembro, que é a norma europea de
base, actualmente vixente, que estabelece
as disposicions minimas xerais canto a or-
denacion do tempo de traballo.

Redefine o concepto de
“tempo de traballo»

Introduccense duas categorias novas para
conseguir unha definicion unitaria do
tempo de traballo e aumentar a dispofii-
bilidade da forza de traballo en interese
do capital.

Tempo de atencion continuada, definido
como o periodo durante 0 que a persoa
traballadora ten a obriga de estar dispo-
fiibel no lugar de traballo a fin de intervir,
a peticion do empresario, para exercer a

sua actividade ou as suas funcions.
Periodo inactivo do tempo de atencion
continuada, definido como todo periodo
que a persoa esta dispofiibel pero que non
é requirida pola empresa para exercer a
sua actividade ou as suas funcions.

O periodo inactivo non se considerara
tempo de traballo a menos que a lexis-
lacion estatal, ou un convenio colectivo
ou un acordo entre interlocutores sociais,
dispofian outra cousa. Este periodo “inac-
tivo” non se tera en conta para calcular os
periodos de descansos diario e semanal,
agas que se dispofia o contrario e podera
computarse sobre a base dunha media do
numero de horas ou dunha proporcion do
tempo de atencion continuada.

Consagra e xeneraliza
a clausula opt-out

O que no seu dia se admitiu como unha
excepcion en interese do Reino Unido,
pretendidamente con prazo de caducida-
de, agora se intenta lexitimar estabele-

cendo algunhas supostas garantias adi-
cionais. Asi, 0s supostos de renuncia &
duracién maxima do tempo de traballo
semanal de 48 horas mantéfiense nos
termos actuais e engadense outros requi-
sitos:

Anonaplicacion do limite das corentae oito
horas semanais, incluidas as horas extras,
podera ser autorizada polos Estados mem-
bros sempre que o exercicio desta facultade
estea expresamente previsto no convenio
colectivo ou acordos entre interlocutores
sociais do nivel adecuado (a proposta da
Comision do ano 2004 dicia no nivel estatal
ou rexional), ou ben na lexislacion de cada
Estado, previa consulta cos interlocutores
sociais no nivel adecuado. A regulacion
convencional non excliie o consentimento
individual do traballador ou traballadora,
que debera prestarse por escrito. Cando non
exista un convenio vixente, nin exista na
empresa en cuestion unha representacion
do persoal facultada para subscribir un con-
venio ou acordo, 0 exercicio da renuncia
podera ser acordada entre 0 empresario € a

traballadora ou o traballador.

Os Estados membros deberan garantir que
ningtin empresario esixa a unha persoa que
traballe mais de 48 horas de promedio, no
periodo de referencia considerado, se non
obtivo desta o consentimento por escrito,
sen que poida sufrir prexuizo ningun por
negarse a asinar o dito consentimento ou
por ter desistido do mesmo.

O consentimento escrito debera ser poste-
rior ao asinamento do contrato individual
de traballo e ser nulo aquel que se asine
durante as catro primeiras semanas da re-
lacion laboral. Tamén debe ser posterior a

finalizacion do periodo de proba. Tera unha
duracion maxima dun ano, renovabel.

Regulase o desistimento da traballadora
ou traballador asinante, que tera dereito a
retractarse durante 0s seis primeiros meses
posteriores ao asinamento do acordo valido
ou durante o periodo de proba especifica-
do no seu contrato e até tres meses despois
do final do dito periodo, aténdose ao que
sexa mais longo dos ditos prazos. O desisti-
mento tera efectos inmediatos informando
por escrito ao seu empresario coa debida
antelacion de que ten intencion de desistir.
Con posterioridade, 0 empresario podera

esixirlle que notifique por escrito cun prazo
de preaviso, que non debera ser superior a
dous meses.

Cando a persoa traballadora renuncia &
xornada maxima de 48 horas, estabeléce-
se agora unha nova xornada maxima, de
60 horas con caracter xeral e de 65 horas
semanais nalgiins casos. Concretamente,
estabelécese que ningunha persoa que dera
0 seu consentimento pode traballar mais de
60 horas semanais, calculadas como pro-
medio durante un periodo de 3 meses, a
menos que se dispuxese outra cousa nun
convenio colectivo ou acordo cos inter-

Advertencia da OIT

Ademais dos informes de avaliacion con que contan as insti-
tucions europeas, a OIT presentou un informe hai catro anos
nos que advirte sobre o incremento do niimero de persoas que
traballa mais de 40 horas semanais. Aseguirase o que ¢ ben
cofiecido desde o mundo do traballo, isto é, que se esta a dar
un fenomeno de diversificacion, descentralizacion e indivi-
dualizacion da xornada laboral que supén unha prolongacion
desmesurada e ilegal da xornada de traballo coas cofiecidas
consecuencias directas na saude e seguridade das persoas tra-
balladoras. Na actualidade, malia o desenvolvemento cien-
tifico e tecnoloxico, traballase mais e durante mais tempo e
mesmo a precarizacion do emprego e a mingua dos salarios
reais obriga a moitas persoas a recorrer ao pluriemprego para
poderen chegar a fin de mes e facer fronte ao endebedamento
contraido. O informe da axencia especializada da ONU pro-
niinciase pola necesidade dun emprego digno e a prol dunha
analise ética, xa que o problema non se pode resolver pola ac-
cion libre do mercado nin desde perspectivas economicistas.




locutores sociais. Pero cando non exista
convenio colectivo e ademais o periodo
inactivo do tempo de atencion continuada
se considere xornada laboral, enton o limite
maximo semanal sera de 65 horas, compu-
tadas como promedio durante un periodo
de tres meses.

1 ano para calcular a media
de traballo semanal

Xeneraliza -cando antes era excepcional- 0
periodo de referencia de 1 ano para calcu-
lar a media de tempo de traballo semanal,
ainda que se mantefia 0 de catro meses..
Este alongamento do periodo de referen-
cia para o computo da xornada semanal
de 48 horas, podera facerse ben mediante
convenios colectivos ou acordos entre in-
terlocutores sociais, ou ben directamente o
Estado mediante lei ou regulamento, iso si,
previa consulta aos interlocutores sociais
ao nivel adecuado. Este periodo maximo
de referencia de 1 ano, pasara a ser de seis
meses cando os Estados membros decidan
facer uso do opting-out, ou sexa, cando
promovan e acepten a renuncia ou “exclu-
sion voluntaria™.

Relaxa a obriga empresarial de compensar
con descansos equivalentes o traballo rea-
lizado a maiores da xornada maxima. Na
proposta da Comision do ano 2004, esta-
beleciase que 0s descansos compensatorios
deberian producirse nun prazo de 72 horas,
mentres que agora o texto aprobado di que
cando se estabelezan excepcions as dispo-
sicions aplicabeis ao descanso diario, &s
pausas, aos periodos de descanso semanal,
& duracion maxima do traballo nocturno e
a0s periodos de referencia, “concederase
a0s traballadores de que se trate periodos

nun prazo razoabel, que se determinara de
conformidade coa lexislacién nacional ou
no convenio colectivo ou nun acordo entre
os interlocutores sociais”.

Conciliacion da vida
laboral e familiar.

Como expresion do mais depurado cinis-

mo, a Directiva incorpora un mandato para

o0s Estados membros, que pretendidamente
vai favorecer a conciliacion da vida profe-
sional e familiar, do seguinte teor:

Os Estados deberan:

* Animar os interlocutores sociais nos ni-
veis adecuados a que celebren acordos
destinados a mellorar a conciliacion entre
a vida profesional e familiar.

* Garantir que os empresarios informen
o0 persoal ao seu servizo, coa debida
antelacion, de calquera cambio subs-
tancial na organizacion do seu tempo
de traballo.

* De conformidade coas practicas nacio-
nais, animar asi mesmo 0s empresarios
a consideraren as solicitudes de cambios
no horario e ritmo de traballo, con supe-
ditacion as necesidades empresariais e
as necesidades de flexibilidade tanto dos
empresarios como das persoas traballa-
doras.

A alternativa: a mobilizacion

Esta modificacion da Directiva 2003/88/
CE faise para consolidar a clausula opt-out
, alongar os periodos de referencia para
o calculo promedio da xornada semanal,
cambiar a definicion de tempo de traballo
para que o periodo de garda ou retén, onde
non se realice traballo efectivo, non sexa
computado a efectos do limite maximo da
xornada e para estabelecer un “prazo razoa-
bel” no caso dos descansos compensatorios
do exceso de xornada.

O mantemento da clausula de opting-out
permite modificar a peor o limite da xor-
nada, con base no consentimento “libre”
da persoa afectada. A accion sindical, a
colectivizacion de dereitos e o conflito de
clases son elementos fundamentais das re-
lacions laborais, que, porén, non se estan a
considerar nesta directiva. O desprezo polo
sindicalismo e pola negociacion colectiva
é evidente, xa que se lles oferece o papel
non de mellorar as condicions actuais se-
non de empeoralas, facilitando os acordos
individuais para o alongamento da xornada
de traballo.

Estamos ante un caso mais, especialmente
simbélico, do modelo de construcion dunha
Europa baseada exclusivamente nos intere-
ses econdmicos, onde as liberdades do capi-

0 traballo, até a Revolucion Burguesa, non era
propio de “homes libres”, sendn das persoas es-
cravas e servas. Co triunfo da burguesia pasa a
sacralizarse como ben “libre e igualador”, ainda
que logo se demostra que a maioria das persoas,
nenas e adultas, vivian para traballar no canto de
traballaren para vivir.
Foi Karl Marx (1818-1883) quen nos aprendeu
que as persoas asalariadas non venden o seu tra-
ballo senon a sla forza de traballo, que € unha
das forzas produtivas capaz de xerar un excedente
que vai ser apropiado polos que controlan os me-
dios de producion, ou sexa polos capitalistas. Marx critica a sacralizacion burguesa do
traballo e explica que s6 na medida en que as persoas se relacionan de bo principio
como propietarias da natureza -que é a primeira fonte de todos os medios e dos
obxectos do traballo-, s na medida en que a trata como cousa sta, o traballo sera
fonte de valores de uso, ou sexa, de riqueza.
Na stia obra “0 Capital”, define a xornada de traballo como “a suma do traballo ne-
cesario e do plustraballo, dos espazos de tempo onde a persoa asalariada produce o
valor que repon a stia forza de traballo e a plusvalia” (€ dicir, o excedente do que se
apropia o capitalista). No mercado o comprador afirma o seu dereito a procurar facer
o mais longa posibel a xornada de traballo, mentres que a persoa asalariada loita por
limitar a slia xornada a unha determinada magnitude normal.
Esa loita por unha xornada racional € un tema transversal na historia do movemento
obreiro. No Reino Unido a xornada de 10 horas proclamouse por fin en 1847 e a conti-
nuacion en Francia, como consecuencia do levantamento revolucionario de 1848.
A reivindicacion das 8 horas de traballo concentrou a mais de trescentas mil persoas
en Chicago, que foron disoltas a tiros o 1 de maio de 1886 e posteriormente detidos
e executados os principais lideres sindicais. En 1917 as oito horas conséguense na
Union Soviética, coa instauracion das repliblicas socialistas; en México co triunfo da
Revolucion zapatista; e tamén en Portugal despois dunha vaga continuada de folgas.
No Estado espaiiol, en 1919, froito das prolongadas folgas de mais de 40 dias de
duracion encabezadas polo anarcosindicalismo, principalmente nas zonas fabris de
Catalunya, decrétase a xornada maxima legal de 48 horas semanais ainda que que-
daban excluidos os traballos agricolas. Nese ano a Conferencia da OIT, convocada por
EEUU en Washington, acorda un convenio de limitacion da xornada nas industrias a
oito horas diarias e corenta e oito horas semanais. En Francia, as oito horas non se
aplicarian até 1936, coa Fronte Popular. En EEUU a xornada de 8 horas estivo ven-
cellada a politica de New Deal, cando Roosevelt gana as eleccions presidenciais en
1932 despois da Grande Depresion, co obxectivo de nivelar as condicions laborais as
dunha Union Soviética que se consolidaba no imaxinario colectivo como referencia do
movemento obreiro mundial.
0 certo é que sempre que se conseguiron reducions importantes na xornada laboral
foi porque previamente existia un movemento obreiro organizado. A clase obreira loita
por unha xornada razoabel e reivindica o tempo libre, a siia autonomia vital, a sta
identidade e cultura propia, alén do centro de traballo. Marx xa afirmaba que o traballo
asalariado era alienante e que as xornadas de traballo excesivas privaban as persoas
do quefacer mais humano .
A visualizacion do centro de traballo como lugar de explotacion e alienacion é cada
vez mais clara. Coa precariedade do emprego, a segmentacion, a cultura da com-
petitividade, a desfeita das relacions e mecanismos de solidariedade no traballo, a
mingua da consciencia de clase e a falla de perspectivas emancipatorias, o sufrimento
e malestar caracteriza o traballo actual; o estrés, a ansiedade e a depresion son as
consecuencias asi como o incremento dos accidentes laborais leves, graves e mortais
e as enfermidades profesionais, moitas delas non reconecidas oficialmente.

tal non atopan freo no respecto dos dereitos
sociais, senon que estes son desmantelados
paulatinamente, implantando o “dumping
social”, incrementando as diferenzas entre
as clases, entre os estados e nacions e ta-
mén entre as clases traballadoras europeas
que estan obrigadas a competir entre si. O
que se pretende é a igualacion social por
abaixo, 0 empeoramento das condicions de
vida e de traballo da cidadania en benefi-
cio do capital e particularmente do capital
transnacional europeo.

A unidade e organizacion das clases tra-
balladoras europeas e a mobilizacion son
as respostas necesarias a este tipo de agre-
sions, reafirmando a presenza social do mo-
vemento obreiro e recuperando a iniciativa
no eido politico. A CIG, como xa fixo tras
damodificacion da Directiva polo Consello
Europeo, no pasado mes de xufio, mani-
festara a sua repulsa a estas politicas coa
convocatoria de asembleas de delegadas e
delegados e posteriores concentracions en
todo o pais.

Concentracions o

1 de outubro

A Mariiia. As 11:00 horas
no concello de Cervo.

A Coruiia. As 12:00 horas.
Diante da Subdelegacion do Goberno

Ferrol. As 12:00 horas.
Xiante do edificio da Xunta de
Galiza na Praza de Espana.

Lugo. As 12:30 horas.
Diante da Subdelegacion do Goberno.

Ourense. As 11:30 horas.
Diante do edificio sindical.

Pontevedra
As 12:30 horas diante da
Subdelegacion do Goberno.

Santiago. As 12:30 horas
Na Praza de Galiza.

Vigo. As 12:00 horas.
diante do pavillon do Berbés.

A crise economica:
razons e alternativas

Executiva Confederal

0

:
4
¥

A crise econdmica esta obrigando os propios defensores
do capitalismo a cuestionar os piares sobre 0s que se
basea o sistema. Non porque comecen a percibir as
inxustizas que xera senon porque, de stpeto, 0s seus
intereses non estan tan seguros como antes. A situacion
¢ de tal gravidade que quen defendia o libre mercado

a ultranza, como a CEOE, pide agora unha paréntese
até que cheguen tempos mellores e no seu berce, 0s
EEUU, os cartos publicos estan a salvar da bancarrota
aos especuladores privados que se enriqueceron nas
ultimas décadas a custo, precisamente, da falta de
mecanismos de control que regulasen ese mercado que
antes sacralizaban. A Executiva Confederal da CIG vén
de elaborar este documento no que se tentan explicar
as razons que provocaron a actual situacion de crise.

De novo estamos a vivir unha crise econo-
mica a nivel mundial que, segundo moitos
analistas, ¢ a mais profunda das ultimas
décadas. Esta crise econémica emerxe a
nivel mundial a raiz da crise financeira en
EEUU provocada pola suba dos xuros e
0 conseguinte numero de impagados en
créditos e hipotecas que iso provocou,
especialmente nas chamadas hipotecas
de alto risco (a xuros moi altos e feitas
con persoas insolventes, sen garantias sa-
lariais ou patrimoniais suficientes). Estas
hipotecas foron convertidas nun produto
financeiro mais nos mercados bancarios e
interbancarios e postas a circular por todo
0 mundo, 0 que provocou que a crise do
sistema financeiro en EEUU hoxe estea
espallada a escala mundial, sen que se co-

fieza con exactitude a sua dimension real.
O que comezou como unha crise do sis-
tema financeiro, trasladouse ao sistema
produtivo, & economia real, a través da
crise inmobiliaria, da crise na construcion
e en todos os sectores que dependen dela.
Hai que agardar pois que esta tefia espe-
ciais consecuencias tanto no Estado espa-
fiol como en Galiza, dado o elevado peso
do sector da construcion de vivendas no
modelo produtivo polo que optaron nos
ultimos anos os diferentes gobernos de
Espafia e de Galiza.

A perda importante de postos de traballo
que se vai dar en todo o mundo, como
consecuencia da crise, en Galiza imola
sufrir dobremente pois aos traballadores e
traballadoras que perdan o emprego den-



tro do pais imos ter que sumarlles aqueles
outros que colleron o camifio da emigra-
cion e que posibelmente retornen ao per-
deren o seu posto de traballo nos paises
nos que estean a traballar hoxe.

Esta crise econdmica xa se esta a mani-
festar en feitos como: 0 baixo crecemento
economico, a suspension de pagamentos
e 0 peche de numerosas empresas, 0 in-
cremento do desemprego, a alza dos pre-
Z0s, a suba das hipotecas, o aumento do
nimero de impagados, etc. Toda esta si-
tuacion pon de manifesto que as bondades
sobre a creacion de emprego das medidas
adoptadas no Acordo polo Emprego, pac-
tado nas chamadas Mesas para o Dialogo
Social en Galiza, non son tales, como xa
denunciou a CIG no se momento, senon
que a creacion de emprego era froito das
altas taxas de crecemento econémico e
non de medidas estruturais que estivesen
favorecendo o desenvolvemento do tecido
produtivo galego, como no seu momento
demandamos desde a CIG.

0 sistema economico
capitalista neoliberal

Esta crise econdmica € produto dun sis-
tema econémico neoliberal, hexemdnico
no mundo desde principios da década
dos oitenta, que asentou o seu crecemen-
to, non con base na xeracion de rendas e
ingresos, senén no consumo a crédito, o
que provocou un masivo endebedamento

da poboacion en xeral, especialmente na-
queles paises que mais optaron por este
modelo. Galiza tampouco quedou & mar-
xe do mesmo, pois, ainda que é certo que
tradicionalmente fomos unha economia
aforradora, non é menos certo que nos
ultimos anos deixamos de selo e pasamos

a ser unha economia que tamén tirou do

consumo con bhase no crédito e no ende-

bedamento.

O modelo econémico neoliberal, como

todo modelo capitalista, busca maximizar

a taxa de beneficio, no prazo de tempo

mais curto posibel, a custo da sobreexplo-

tacion da clase traballadora e de roubar-
lles o excedente, a sua riqueza, a moitos
dos paises do chamado terceiro mundo.

Este modelo € o responsabel:

* Do fomento do capital especulativo.

* Da perda do poder adquisitivo dos sala-
rios e do seu peso no PIB.

* Da privatizacion dos servizos e das em-
presas publicas.

* Da precarizacion do emprego.

* Dos recortes no sistema publico de pro-
teccion social.

* Dun sistema fiscal regresivo que lle re-
duce os impostos ao capital e llos incre-
menta a clase traballadora, especialmen-
te a través dos impostos indirectos.

* Do fomento de burbullas como a inmo-
biliaria, a enerxética ou a dos prezos
dos cereais, provocando de forma arti-

ficial unha suba abusiva dos prezos da
vivenda, dos carburantes e dos alimen-
tos, en beneficio do capital especulativo
financeiro.

* Do endebedamento dunha parte moi
importante da poboacion a través de fo-
mento do consumo a base de crédito.

Estamos a falar pois dun sistema econo-

mico inxusto, desde o punto de vista da

maioria social, que xera grandes desigual-
dades sociais, a formacion de grandes
fortunas e a acumulacion da riqueza en
poucas mans, mentres condena a millons

de seres humanos a viviren na miseria e

a morreren de fame ou de enfermidades

hoxe perfectamente curabeis. Tratase pois

dun modelo econémico que non serve aos
intereses da clase traballadora nin da hu-
manidade en xeral.

As nosas alternativas, coa
CIG en defensa de Galiza e
da clase traballadora

Temos que manter a loita sindical, politi-
ca e ideoldxica a todos os niveis. Hai que
ofrecer alternativas e promover accions,
mobilizacions e reivindicacions que fa-
gan posibel que esta crise do modelo
econoémico hoxe imperante no mundo se
salde de forma favorabel & clase traballa-
dora galega e a todas as traballadoras e
traballadores do planeta.

NON AO PECHE " |
DAS PIZARREIRAQ“'

Para iso desde a CIG propomos, no am-
bito do espazo politico no que nos mo-
vemos, levar adiante as seguintes medi-
das:

Negociacion colectiva

* Mellora do poder adquisitivo dos sa-
larios.

* Clausulas de estabilidade na contrata-
cion.

* Desenvolvemento de toda a negocia-
cion colectiva en Galiza.

Emprego

* Respecto do principio de causalidade
na contratacion.

* Supresion das subvencions & contra-
tacion, excepto en colectivos con di-
ficultades de integracion no mercado
laboral.

* Mellora do sistema galego de coloca-
cion, asi como do sistema galego de
formacion profesional.

¢ Adecuacion dos horarios laborais a con-
ciliacion da vida laboral e familiar.

Sociais

* Fomento das vivendas de proteccion
oficial en réxime de alugueiro con op-
cién a compra.

* Implantacion do salario social.

* Garantia duns servizos publicos e dun
sistema publico de proteccion social en
condicions dignas. Oposicion a calque-
ra medida privatizadora destes.

* Reforzar a rede publica de servizos
sociais, asi como as medidas destina-
das a combater a pobreza e a exclusion
social.

Fiscais

* Persecucion da fraude fiscal.

* Imposicion dun sistema fiscal progresi-
VO Via:

. Incremento da progresividade do IRPF

. Mantemento do tipo de gravame do im-
posto sobre 0 patrimonio.

. Reducion ou eliminacion dos impostos
indirectos sobre os produtos basicos de
consumo e incremento sobre aqueles
que consumen habitualmente as rendas
mais altas.

. Incremento dos impostos directos sobre
o capital financeiro e o patrimonio das
grandes fortunas.

* Subsidiacion dos xuros nos créditos hi-
potecarios, en funcion da renda.

¢ Creacion dun imposto sobre os move-
mentos de capitais.

+ Eliminacion dos paraisos fiscais.

Econdmicas e industriais

* Politicas de apoio ao sistema produtivo
galego (agro, pesca, naval, téxtil, con-
serveiro, rochas ornamentais, enerxéti-
€0...), asi como a novos sectores cOMo
son o cultural, medioambiental e secto-
res avanzados da industria e servizos.

Parte destas medidas terfan que ir orienta-

dasa:

* Garantir a soberania alimentar.

* Por a producion da enerxia eléctrica ao
servizo do desenvolvemento industrial
sustentabel de Galiza.

* O uso racional da auga.

* Potenciamento de todo o referente 4 cultu-
rae patrimonio de Galiza xa que, ademais
de preservar 0s nosos sinais de identida-
de nacional, é unha importante actividade
economica e de xeracion de emprego.

« Establecer vinculos mais estreitos entre o
sistema financeiro ¢ o sistema produtivo.
Promover unha nova Lei de Caixas de
Aforro de Galiza que garanta o seu ca-
racter social e a siia maior implicacion no
apoio ao sistema produtivo galego.

* Mellora das infraestruturas portuarias
e rede interna de estradas e camifios de
ferro.

* [nvestimento en [+D.

* Garantia duns prezos minimos Xxustos
para 0s produtos agrogandeiros e pes-
queiros. Medidas eficaces de control dos

intermediarios, asi como fortes sancions
sobre as marxes comerciais abusivas.

* Elaboracion de programas integrais de
desenvolvemento das diferentes comar-
cas de Galiza.

* Modificacion da metodoloxia do calcu-
lo do IPC e na aplicacién deste. Maior
peso dos alimentos e demais produtos
bésicos de consumo e inclusién adecua-
da do prezo da vivenda.

¢ Lei de ordenacion do territorio.

Autogoberno

Neste momento de crise econdmica é tem-

po tamén de reflexion para que Galiza, o

pobo galego, vexa como pode superar

e sair fortalecido desta crise como pais.

Galiza necesita autogobernarse, ter sobe-

ranfa politica, ten que exixir polo tanto do

Goberno Central a transferencia de com-

petencias que lle permitan facer fronte a

todas as politicas neoliberais que saen do

Parlamento espafiol ou da UE e poder fa-

cer politicas econdmicas, sociais, laborais

ou culturais, en funcion dos intereses das
clases populares galegas e do seu benestar
social e econémico. Necesitamos pois ga-
fiar en soberania politica se queremos supe-
rar a penosa situacion de dependencia que
hoxe padecemos e que tan negativa resulta
para 0 noso desenvolvemento e benestar.

Temos que dotarnos de mecanismos de

defensa fronte &s politicas neoliberais des-

efladas en institucions politicas e financei-
ras supranacionais controladas polo capital
transnacional.

Reclamamos pois para Galiza a transferen-

cia de competencias plenas nas seguintes

materias :

* Lexislacion laboral e social.

¢ Programacion e xestion da formacion
profesional ocupacional e continua, xunto
COs recursos correspondentes.

* Politicas pasivas de emprego.

* Inspeccion de traballo e seguridade so-
cial.

* Xestion do réxime econdmico da Segu-
ridade Social, incluida a prestacion por
desemprego.

* Agricultura, ganderfa, forestal, marisqueo
e pesca.

* Portos, acroportos, camifios de ferro e es-
tradas que transcorran por Galiza.

* Ordenacion das actividades economica,
industrial e enerxética.

* Recadacion do IRPF, IVE e Imposto de
Sociedades. Creacion dunha Axencia Tri-
butaria propia.



0s sectores de construcion e metal
son, de momento, os mais afectados

A crise comeza a notarse
en todas as comarcas

Acrise econémica mundial comeza a entrar
pasenifiamente en Galiza. Asi o constata-
mos tras facer un rapido percorrido polas
diferentes comarcas do pais. O sector da
construcion semella ser o mais afectado.
Arrastrados pola situacion que padece co-
mezan a resentirse todas aquelas empresas
que directa ou indirectamente dependen
del, pero tamén sectores como o de servizos
ou de automocion.

A Coruna

Na comarca da Corufia os sectores do téx-
til e da construcion son, segundo explica o
secretario comarcal Paulo Carril, os mais
castigados. Desde o mes de xullo varios
talleres que desenvolvian a stia actividade
para Inditex e Caramelo pecharon ou re-
duciron cadro de persoal. Entre outros, sa-
lienta Confecciones Ferbal, Confecciones
Sera, Confecciones Orde, K’misas e Kina
Fernandez.

No sector da construcion, alén do caso de
Martinsa-Fadesa, esta o de Orivan, recen-
temente pechada e Portas Rama, neste intre
cun expediente de regulacion temporal de
emprego, ainda que todo parece indicar que
camifia cara ao peche.

No sector do Metal producironse despedi-
mentos, peches ou reducions de cadros de
persoal en empresas como Corelsa, S.C.N

e Talleres Carral. Noutras, a crise materiali-
zase, polo momento, en impagos e nun bas-
tante previsibel aumento da presentacion
de expedientes de regulacion de emprego.
Tamén na federacion de Quimicas empre-
sas como IMYG xa reduciron o cadro de
persoal, neste caso até quedar con tan s6 5
traballadores que, ademais, levan 3 meses
sen cobrar. No sector de Servizos resulta
dificil de cuantificar a repercusion que esta
ateracrise xa que, polo momento, o que se
constata é un goteo constante de despedi-
mentos. A propia administracion local co-
rufiesa anunciou unha reducion, nun 40%,
da oferta de emprego ptiblico.

A Marina

Na Marifia luguesa, o secretario comarcal,
Xorxe Caldeiro, salienta 0s casos de peque-
nas empresas da construcion ou asociadas
—desde serradoiros como Costifia até em-
presas de mobles- que estan a reducir cadro
de persoal recorrendo & non renovacion do
persoal con contratos temporais fundamen-
talmente. Nesta comarca o sector do téxtil
tamén esta a padecer as consecuencias da
crise, como € o caso da empresa ANRO,
que presentou un ERE que afecta a 40 tra-
balladoras.

Ademais, a CIG da Marifia xa alertara du-
rante o veran da grave situacion que padece
o0 sector Servizos, onde malia as dificulta-
des por cuantificar o nimero de afectados si
se ten constatado un incremento constante
dos despedimentos, mesmo en época esti-
val. Tratase, nos mais dos casos, de peque-

)

i

nos negocios familiares, como restaurantes
ou bares, que fixeron as contratacions para
a tempada alta partindo das previsions de
anos anteriores e que se viron obrigados a
despedir o persoal ao non contar co volume
de traballo previsto.

Ferrol

Na comarca de Ferrol, Xestis Anxo Lopez
Pintos, secretario comarcal, sinala que as
empresas do sector do Aluminio, que tra-
ballan para o sector da construcion, son
as primeiras que comezan a notar a crise.
De feito algunhas delas, como Vialca, que
mesmo tifia feito un importante investimen-
to en material dadas as previsions de carga
de traballo, tivo que presentar un ERE ao
reducirse bruscamente a demanda.

No sector Servizos comeza a notarse a crise
nalgiins hoteis como o Rio do Pozo, que
vén de acollerse & lei concursal e moitos
pequenos comercios comezan a despedir o
persoal ou colgar o cartel de “liquidacion
por peche” ao reducirense as vendas. Este
incremento de despedimentos apréciase,
fundamentalmente, pola maior entrada de
€asos na asesoria xuridica.

Fronte a isto, o sector do Metal, canto a
Naval se refire, enfrontase a esta primeira
etapa da crise en pleno ciclo de bonanza.
Non é asi para o sector da Construcion onde
0 que Se comezan a notar son problemas,
non tanto de peches, como de impagos e
un incremento dos despedimentos por fin
de contrato. Marcos Sanchez, secretario co-
marcal da Construcion en Ferrol, salienta
0s problemas que comezan a albiscarse nos
pequenos talleres e carpinterias. Problemas
que se traducen en non renovacions de con-
tratos temporais e que estan afectando, so-
bre todo, aos traballadores inmigrantes e
aos portugueses.

Lugo

Na comarca de Lugo o secretario comar-
cal, Xosé Ferreiro, explica que as empresas
mais afectadas son, con moito, as louseiras,
que se atopan nunha situacion critica. Asi
€ 0 caso de Ferlosa, que acaba de presentar
un ERE deixando no paro a 90 traballadores
ou 0s casos de Pebosa e Cupiga que empre-
gan a 150 traballadores e levan desde 0 12
de setembro sen actividade e sen pagarlles
as mensualidades de xufio, xullo, agosto e
a paga extraordinaria do veran.

Outras empresas como Finsa estan a desfa-
cerse de todos os seus traballadores tempo-
rais pola via da non renovacion.



Ourense

Etelvino Blanco, secretario comarcal de
Ourense, lembra que esta provincia pade-
ce un problema de crise econémica case
endémico e unha preocupante falta de teci-
do empresarial que favoreza a creacion de
emprego e riqueza.

Partindo desa reflexion inicial, salienta un
lixeiro incremento das empresas que tefien
presentado ERE nos tltimos meses e os
peches de pequenos talleres do téxtil por
mor do desvio da producion a paises como
a India ou China.

Malia todo, o0 sector da construcion vai
aguantando o tirén da crise grazas a obra
publica, que segue mantendo na provincia
o nivel de actividade. Blanco advirte do
perigo dun importante incremento do des-
emprego cando rematen as obras, tanto da
autovia a Santiago, como do AVE.
Outravoltavolven serasempresas da lousa,
como é o caso de IPISA, as que arrastran
unhadificil situacion, con atrasos nos paga-
mentos das néminas por mor da situacion
na que se atopa, que poderia ter empeorado
coa crise pero que xa vén arrastrando de
anos atras.

Compostela

A situacion da comarca de Compostela é
unha das mellores do pais e onde menos
efecto fixo, polo momento, a crise. O sector
da construcion €, como no resto de Galiza,
0 que mais se resente, tal e como explica
Eduardo Sebio, chegando a salpicar aunha
grande construtoracomo Mahia, onde xa se
produciu un importante namero de despe-
dimentos ou o Grupo Carreira que botou o
peche. Xunto a estas hai outras empresas
do sector de menores dimensions que de-
pendian de subcontratadas e que agora ven
como se reduce a carga de traballo e outras
que resisten grazas a que dependen de tra-
ballos por encargo e non de promotoras.
Porén, para a secretario comarcal, Anxo
Noceda, 0 mais preocupante é como afecta-
raas empresas que traballan para a constru-
cions esta crise. “Nesas empresas de elec-
tricidade, fontaneria, aluminio... moito nos
tememos que a crise comezara a afectar en
pouCcoS meses, Como Xa comeza a ocorrer
noutras comarcas”, afirma.

No sector servizos o que si se constatou foi,
en hostaleria, un descenso dun 40% da ocu-
pacion respecto do ano pasado provocado,
sobre todo, pola caida do turismo, o que
derivou, non tanto en despedimentos, como
nuns menores indices de contratacion. Pau-
lo Rubido, secretario nacional, observa
con preocupacion o que pode ocorrer nos

proximos meses advertindo que, polo mo-
mento, as consecuencias da crise son pouco
apreciabeis agas polas previsions de regu-
lacion de emprego nalguns hoteis por mor
desa caida da ocupacion. Salienta, iso si,
un intento de reducir gastos en persoal de
Seguridade Privada e de Limpeza, tanto na
empresa privada como na administracion
publica, mais movidas polo medo ao que
pode vir que pola situacion real.

Do mesmo xeito, no sector da Sanidade,
Maria Xosé Abuin denuncia que o SER-
GAS pretende xustificar en base 4 crise a
conxelacion de calquera mellora nas con-
dicions laborais e econdmicas das traballa-
doras/es do sector. Neste intre, estase a ne-
gociar 0 novo acordo marco 2009-2012 de
acordo cunha proposta da administracion
gue non contempla sequera garantir que
as condicions de xornada e as retribucions
sexan as mesmas que as que desfrutan, na
actualidade, os diferentes servizos de saude
do resto do Estado espafiol.

Pontevedra

Os sectores mais afectados nesta comarca
son, novamente, construcion, nomeada-
mente as empresas complementarias de
carpinteria, electricidade, aluminio ou ca-
lefaccion , e servizos. Entre 0s casos mais
salientabeis atopanse, segundo explica o
secretario comarcal, Rafa Iglesias, Cedo-
nosa, que esta na via concursal, presentou
suspension de pagamentos e un ERE que
afecta ao 50% do persoal; Proinsa, que pe-
chou e empresas que pertencian a0 mesmo
grupo como Ibaser ou Ynyeuropa, da zona
de Lalin.

Xunto a estas estan Obras y Edificios
Seixo S.L., unha planta de aglomerados
desta mesma zona; Galicia Electricidade
Tide S.L. que despediu a 10 traballadores
indefinidos; Marinoxfri S.L. que botou o
peche; Indeport, empresa de contrachapado
e aglomerado, que presentou un ERE que
afectaa 23 traballadores; Armarios Alonso,
que despediu a 5 traballadores; Sogygas,
S.L. concesionaria de Repsol que despediu
a 6 traballadores; Treves S.L. que traballa
para Citroén e que presentou xa no mes de
xullo unha proposta de regulacion temporal
de emprego que non foi aceptada pola Con-
selleria de Traballo e que vén de presentar
unha nova proposta de eliminar a quenda
2, de noite, e distribuir o traballo entre as
outras duas.

Asituacion de Treves vai depender da evo-
lucién do sector de automocion, ao igual
que ocorre con moitos concesionarios, que
xa estan a padecer reducions das vendas

N°10 - OQutubro 2008

de até un 40%. As consecuencias desta
dréstica caida verase, sobre todo, a partir
de comezos do proximo ano.

Vigo

En Vigo, Xerardo Abraldes, secretario co-
marcal, chama especialmente a atencion
sobre o sector da Construcion onde xa
pecharon dias empresas, Nezgo, directa-
mente pola crise, e Marvar, onde se entre-
cruzan a crise do sector e unha mala xestion
empresarial. Porén, o mais salientabel neste
sector é o goteo constante de despedimen-
tos e das consultas nas asesorias xuridicas
pola posta en practica dos empresarios da
tactica de non pagar os salarios pero tam-
pouco despedir os traballadores. Unha
formula para obrigalos a que sexan eles 0s
que, cando xa non resisten mais esta situa-
cion, acaben por deixar o posto de traballo
aforrando asi as indemnizacions.
Abraldes advirte da grande preocupacion
que na comarca hai pola situacion na que
Se comeza a atopar o sector de automocion.
Porén, ainda que destaca a reducion do per-
soal de Citroén que traballaba na lifia de
producion do C4 Gran Picasso, un vehiculo
de gama alta, e a reducion dos contratos
temporais, salienta tamén 0 mantemento,
cando menos polo de agora, de todo o per-
soal fixo.

Non son tan afortunados nas empresas
auxiliares de Citroén, como Faurecia Asen-
tos, onde xa se solicitou unha regulacion
de emprego do 20% do cadro do persoal,
que afecta a 95 traballadores. Neste mes-
mo sector tamén se estan a ver afectadas
outras empresas, como SISCAFRIG, es-
pecializada en instalacions de frio, na que
os traballadores levan 2 meses sen cobrar
e LUIWANS, en folga porque nin cobran
nin son despedidos.

Tamén no Porrifio pechou GALSAC,
unha empresa de producion de sacos para
a recollida de cascallos da construcion,
deixando as mdis de 20 traballadoras no
paro con s 20 dias por ano traballado
ao alegar a empresa falta de demanda no
sector. Este caso non ¢ {inico. Abraldes
denuncia como moitas empresas, en to-
dos 0s sectores, estan a aproveitar a crise
como xustificacion para se desfacer de
persoal argliindo despedimentos obxec-
tivos, por falta de carga de traballo, que
logo se demostra que son improceden-
tes.

Compre lembrar tamén o caso de deslo-
calizacion de Draka Cables, que deixou
os traballadores na riia levando a produ-
cion para o Norte de Africa.

Diante da gravidade da situacion, a ClGasu- © solidario, qué sirva realmente a0s intere- Hoxe, O capital financeiro xa esta a trasla-
me a necesidade de loitar por un modelo  S€S da clase traballadora galega en contra- dar esta crise a0 pobo pola via de xerar daas
soc'\oeconémico novo. Hai qué redefinir 0 posicion a0 actual modelo econdmico de novas burbullas, @ dos prezos do petroleo €
modelo de acumu\ac‘lén e quen ten que ser capitalismo neoliberal. a das materias primas, especia\mente 0S
0 peneficiario deste. Son cada veZ mais 0S En calquera caso, € mentres as circunstan- cereais, €O conseguinte incremento de for-
movementos sociais e forzas politicas que cias historicas non Nhos permiten a clase ma totalmente desproporcionada do prezo
en diversas partes do mundo propugnan a traballadora facer €ses cambios estruturais do combustibe! € dos alimentos € de todo 0
necesidade de cambios estruturais profun- profundos, temos que traballar € demandar derivado destes.

dos que senten as bases do novo socialismo dos gobernos medidas politicas, en materia Por un novo modelo econdmico € social, @
Y XXI. Desde @ ClG identificamonos economica, social € laboral, qué impidan crise que @ pague 0 capital
pvogramat‘\camente con esta tendencia, na que O neoliberalismo supere @ stia ctise @

pusca dun modelo social € economico xusto custo unha vez mais da clase traballadora.

Moblizacions en toda Galiza 0 13 de Novembro para quea crise a pague 0 capital.

Coa ClG en defensa
de Galiza € da clase

Saida as 19:
ida as 19:30 da Praza Maior de Viveiro
Saida as 20:

ida as 20:00 horas da Praza da Palloza

Saida as 19:30
| :30 da Aveni i
diante do sindicato. nidadeEsela

Saida as 20:00
_ :00 horas d
diante do sindicato. e Ronda aiiiats

Saida, as 20:00 horas do Pavillon.

Saida as 20:
a as 20:30 horas da praza da Ferreria
Saida 4

aida as 20:00 horas da Praza Roxa

Saida as 20:00 horas da Via Norte




